
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1737 16-10-2026-ല്‍ മറുപടിയ്ക്ക്

വനിതാ ശിശു വികസന വകുപ്പ് രൂപീകരിച്ചതിനുശേഷം വനിതാ ശാക്തീകരണം

ചോദ്യം ഉന്നയിച്ച അംഗങ്ങൾ

ശ്രീ. ജി. സുധാകരൻ

മറുപടി നൽകിയ മന്ത്രി

ശ്രീമതി ബിന്ദു കൃഷ്ണ

(തൊഴിൽ, മൃഗസംരക്ഷണ – വനിതാ ശിശു

വികസന വകുപ്പ് മന്ത്രി)

(എ)  വനിതാ ശിശു വികസന വകുപ്പ് രൂപീകരിച്ചതു മുതൽ 2025–26 വരെ വനിതാ

ശാക്തീകരണത്തിനായി പുതുതായി ആരംഭിച്ച പദ്ധതികൾ ഏതെല്ലാം; പദ്ധതി തിരിച്ചുള്ള ലക്ഷ്യവും

അനുവദിച്ച തുകയും ചെലവഴിച്ച തുകയും വ്യക്തമാക്കുമോ;

മറുപടി: (എ) പദ്ധതികൾ സംബന്ധിച്ച വിശദാംശങ്ങൾ അനുബന്ധം 1 ആയി ചേര്‍ക്കുന്നു.

(ബി)  പ്രസ്തുത പദ്ധതികളിലൂടെ തൊഴിൽ, സ്വയംതൊഴിൽ, സംരംഭകത്വം, നൈപുണ്യ വികസനം,

സാമ്പത്തിക സ്വാശ്രയത്വം എന്നിവ കൈവരിച്ച വനിതകളുടെ എണ്ണം ജില്ലതിരിച്ച് വ്യക്തമാക്കുമോ;

മറുപടി: (ബി)വനിതാ-ശിശു വികസന വകുപ്പിനു കീഴിൽ ASAP മുഖേന 30 പേര്‍ക്കും, ജെൻഡര്‍

പാര്‍ക്ക് മുഖേന 75 പേര്‍ക്കും നൈപുണ്യ പരിശീലനം നല്‍കാന്‍ നടപടി സ്വീകരിച്ചിട്ടുണ്ട്.

                              വനിതാ വികസന കോര്‍പ്പറേഷൻ നടപ്പിലാക്കുന്ന പദ്ധതികളിലൂടെ തൊഴില്‍,

സ്വയം തൊഴില്‍, സംരംഭകത്വം, നൈപുണ്യ വികസനം, സാമ്പത്തിക സ്വാശ്രയത്വം എന്നിവ

കൈവരിച്ച വനിതകളുടെ എണ്ണം സംബന്ധിച്ചുള്ള ജില്ലാ തിരിച്ചുള്ള വിശദാംശം അനുബന്ധം 2 ആയി

ചേര്‍ക്കുന്നു.

(സി)  പദ്ധതികളുടെ ഗുണഭോക്താക്കളുടെ എണ്ണം, പദ്ധതികളുടെ നേട്ടങ്ങൾ, ഫലപ്രാപ്തി എന്നിവ

സംബന്ധിച്ച് വകുപ്പ് വിലയിരുത്തൽ നടത്തിയിട്ടുണ്ടോ; എങ്കിൽ വിശദാംശം നൽകുമോ;

മറുപടി: (സി)ഉണ്ട്. വിശദാംശങ്ങൾ അനുബന്ധം 3 ആയി ചേർക്കുന്നു.

(ഡി)  വനിതാ ശാക്തീകരണത്തിനായി നിലവിലുള്ള പദ്ധതികൾക്ക് പുറമേ പുതിയ പദ്ധതികൾ

ആവിഷ്കരിക്കുന്നതിന് നടപടി സ്വീകരിച്ചിട്ടുണ്ടോ; എങ്കിൽ വിശദാംശം വ്യക്തമാക്കുമോ?

മറുപടി: (ഡി) ഉണ്ട്.  സര്‍ക്കാരിന്റെ 100 ദിന കര്‍മ്മ പദ്ധതിയില്‍ ഉള്‍പ്പെടുത്തി വിവിധ പദ്ധതികൾ

ആവിഷ്കരിച്ചിട്ടുണ്ട്. പദ്ധതികളുടെ വിവരങ്ങൾ ചുവടെ ചേർക്കുന്നു.

  1)"WOMN-Women on the Move & Menstrual Needs



       സർക്കാരിന്റെ 100 ദിന പരിപാടിയുടെ ഭാഗമായി വനിതകൾക്ക് സാനിറ്ററി ഉൽപ്പന്നങ്ങൾ/

നാപ്‌കിനുകൾ എളുപ്പത്തിൽ ലഭ്യമാക്കുന്നതിനും അതുവഴി അവരുടെ യാത്രകൾ കൂടുതൽ

സുഗമമാക്കുന്നതിനും സഹായിക്കുന്നതിനായി സംസ്ഥാനത്തെ പ്രധാന വിനോദ സഞ്ചാര കേന്ദ്രങ്ങൾ,

കെ.എസ്.ആർ.ടി.സി ടെർമിനലുകൾ/ഡിപ്പോകൾ മറ്റ് പൊതുസ്ഥലങ്ങൾ എന്നിവിടങ്ങളിൽ

സാനിറ്ററി വെൻഡിംഗ് മെഷീനുകളും, ഇൻസിനേറ്ററുകളും (incinerators) സ്ഥാപിക്കുന്ന ഒരു പദ്ധതി

"WOMN-Women on the Move & Menstrual Needs" വനിതാ-ശിശു വികസന വകുപ്പ് മുഖേന

നടപ്പിലാക്കുന്നു.    യാത്രാവേളകളിൽ സ്ത്രീകൾക്കും പെൺകുട്ടികൾക്കും കുറഞ്ഞ നിരക്കിൽ സാനിട്ടറി

നാപ്കിനുകൾ ലഭ്യമാക്കുന്നതിനും, ഉപയോഗത്തിനു ശേഷം പരിസ്ഥിതി സൗഹൃദമായി

സംസ്കരിക്കുന്നതിനും സഹായകമാവുന്നു. ടി പദ്ധതിയുടെ ആദ്യഘട്ടമായി സംസ്ഥാനത്തെ 14

കെ..എസ്.ആർ.റ്റി.സി ബസ്‌ ടെര്‍മിനലുകളില്‍ സാനിറ്ററി വെൻഡിംഗ് മെഷീനുകളും,

ഇൻസിനേറ്ററുകളും സ്ഥാപിച്ചിട്ടുണ്ട്.

2.അവള്‍ക്കൊപ്പം

സര്‍ക്കാരിന്റെ 100 ദിന പരിപാടിയുടെ ഭാഗമായി സ്ത്രീകൾക്കെതിരെയുള്ള ഗാർഹിക കുറ്റകൃത്യങ്ങളും

സ്ത്രീധന പീഡനങ്ങളും തടയുന്നതിനായി "അവൾക്കൊപ്പം"   എന്ന പേരിൽ പുതിയ പദ്ധതി വകുപ്പ്

മുഖേന ആരംഭിച്ചിട്ടുണ്ട്. ആദ്യഘട്ടമായി സ്ത്രീധന-ഗാർഹിക പീഡന പരാതികളുടെ അന്വേഷണ

പുരോഗതി കൃത്യമായി നിരീക്ഷിക്കുന്നതിനും മോണിറ്ററിംഗ് സംവിധാനം കൂടുതൽ

ശക്തിപ്പെടുത്തുന്നതിനും   സംസ്ഥാന തലത്തിലും ജില്ലാ തലത്തിലും ടാസ്ക് ഫോഴ്സ് കമ്മിറ്റി 

രൂപീകരികകുന്നതിനായുള്ള സാധ്യത പരിശോധിച്ചു വരികയാണ്. Public Prosecutors, പോലീസ്

ഉദ്യോഗസ്ഥർ, മെഡിക്കൽ ഓഫീസേഴ്സ് , ഡോക്ടർമാർ, നഴ്സിംഗ് സൂപ്രണ്ടുമാർ, ഫോറന്‍സിക് സയന്‍സ്

ലബോറട്ടറി ഉദ്യോഗസ്ഥര്‍, DLSA Advocates, DWCDO   മുതലായ വിദഗ്ദ്ധരെ ഉൾപ്പെടുത്തി " Bridging

the Evidentiary Gap in Sexual Offences " എന്ന വിഷയത്തില്‍ 3 ദിവസത്തെ Stake Holders Training

and Workshop 2026 ഒക്ടോബർ 5, 6, 7 തീയതികളിൽ നടത്തിയിട്ടുണ്ട്.

3.ക്രഷ് പോളിസി

ക്രഷ് പോളിസി തയ്യാറാക്കുന്നതിനായുള്ള നടപടി സ്വീകരിച്ചു വരികയാണ്.

4.ഇന്‍ഡസ്ട്രിയല്‍ പാര്‍ക്ക്, ഐ ടി പാര്‍ക്ക്, ബാങ്ക് എന്നിവയുമായി ബന്ധപ്പെട്ട്     മെറ്റേണിറ്റി

ബെനഫിറ്റ് ആക്ട്  ബാധകമാക്കല്‍ :-

ഇന്‍ഡസ്ട്രിയല്‍ പാര്‍ക്ക്, ഐ ടി പാര്‍ക്ക്, ബാങ്ക് എന്നിവയുമായി ബന്ധപ്പെട്ട്   മെറ്റേണിറ്റി ബെനഫിറ്റ്

ആക്ട്   ബാധകമാക്കുന്നതിനായി വിവിധ സ്ഥാപന മേധാവികളുമായി ഇതിനോടകം    ചര്‍ച്ച

നടത്തിയിട്ടുണ്ട്.

വനിതാ ശാക്തികരണത്തിനായി നിലവിലുള്ള പദ്ധതികള്‍ക്ക്‌ പുറമേ വനിതാ വികസന

കോർപ്പറേഷ൯ പുതിയ പദ്ധതികള്‍ ആവിഷ്ക്കരിക്കുന്നതിന്‌ നടപടി സ്വികരിച്ചിട്ടുണ്ട്‌. വിശദാംശം

ചുവടെ ചേര്‍ക്കുന്നു.

Comprehensive Geriatric Care Training Programme :

വയോജനങ്ങളുടെ ആരോഗ്യ സംരക്ഷണം, മാനസികക്ഷേമം എന്നിവ ഉറപ്പാക്കുന്നതിനും വയോജന

പരിചരണ രംഗത്ത്‌ പരിശീലനം ലഭിച്ച വ്യക്തികളെ സൃഷ്ടിക്കുന്നതിനും ലക്ഷ്യമിട്ടു കൊണ്ട്

Comprehensive Geriatric Care Training Programme നടത്തി വരുന്നു.

2



കോര്‍പ്പറേഷന്റെ കീഴില്‍ വനിതാ സംരംഭകര്‍ നിര്‍മ്മിക്കുന്ന ഉല്പന്നങ്ങള്‍ക്ക്‌ വിപണി

ലഭ്യമാക്കുന്നതിനും അവയുടെ വിപണന സാധ്യതകള്‍ വര്‍ദ്ധിപ്പിക്കുന്നതിനുമായി ഒരു E-Commerce

Portal വികസിപ്പിച്ചു വരുന്നു.

  

സ്ത്രീകള്‍ക്കെതിരെ വര്‍ദ്ധിച്ചുവരുന്ന സൈബര്‍ അതിക്രമങ്ങളില്‍ നിന്നും, സാമ്പത്തിക കുറ്റകൃത്യങ്ങളില്‍

നിന്നും സ്ത്രീകളെ സംരക്ഷിക്കുന്നതിനുള്ള പ്രത്യേക സൈബര്‍ ബോധവല്‍ക്കരണ പരിപാടികള്‍,

സംസ്ഥാനത്തിലുടനീളമുള്ള സ്ത്രീകളുടെ സംഘടനകള്‍, NGO കൾ എന്നിവയെ

ശാക്തീകരിക്കുന്നതിനായുള്ള പദ്ധതികള്‍, ടൂറിസം മേഖലയിലുള്ള സ്ത്രീ തൊഴിലാളികളുടെ

ശാക്തീകരണം ലക്ഷ്യമിട്ടുകൊണ്ട്‌ വിവിധ അവബോധ പരിപാടികള്‍ എന്നിവ നടപ്പാക്കുന്നതിന്

വനിതാ കമ്മീഷൻ മുഖേന നടപടികള്‍ സ്വീകരിച്ചു വരുന്നു.

സെക്ഷൻ ഓഫീസർ

